Nafarroako Parlamentuko Mahaiak, 2009ko abenduaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, Erronkari jatorrizko deituran kanpoko ardien esnea erabil ez dadin Nafarroako Gobernuak hartuko dituen neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko abenduaren 21ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Aitor Etxarri Pellejerok, Legebiltzarreko Erregelamenduan ezarritakoaren babesean, honako galdera hau egin dio Nafarroako Gobernuko Landa Garapeneko eta Ingurumeneko Departamentuko kontseilari Begoña Sanzberrori, idatziz erantzun diezaion:

Nafarroako Gobernuak eta Ingurumeneko, Landa Inguruneko eta Itsas Inguruneko Ministerioak baimena eman zuten Erronkari jatorri deituraren erregelamendua aldatzeko. Baimen hori Bruselara igorri zen, ikus-onespena emateko.

Bruselatik heldu den albiste berriaren aurrean –ezezkoa ematen zaio kanpoko arrazetako esnea erabiltzeari– eta jakinda aldi honetan halako esnea erabili dela Erronkari jatorri deitura duten zenbat produktutan, foru parlamentari honek hauxe jakin nahi du:

Zer neurri hartu behar ditu Nafarroako Gobernuak kanpoko behien esnea ez dadin erabil Erronkari jatorri deituran? 

Iruñean, 2009ko abenduaren 17an

Foru parlamentaria: Aitor Etxarri Pellejero

